
Араб анкьалъ районалъул бетIер Шамил 
ГIумаров хIалтIулаб сапаралъ щвана  Бабаюрт 
районалъул  ракьазда ругел нилъер районалъул  
магIишатазде. Гьевгун цадахъ  рукIана райадми-

нистрациялъул  бетIерасул заместитель Халилу-
ла МухIамадов ва росдал магIишаталъул отдела-
лъул нухмалъулев МухIамад НурмухIамадов.

 Шава росдал администрациялда  района-
лъул нухмалъулел дандчIвана росдал нухмалъу-
лев ГъазимухIамад ХIажимухIамадовгун ва рай-
оналъул магIишатазул  нухмалъулелгун.

Данделъиялда рорхана Шава росдал статус 
чIезабиялъул, магIишатаз ракьал рекьиялъул ва 
гьел лъалъалеб лъедалъун хьезариялъул ва  цо-
гидалги  суалал.

МагIишаталъул нухмалъулез гьединго рорха-
на  цогидалги кIвар бугел суалал

Районалъул бетIер   щвана щибаб магIиша
талде, хал гьабуна гьениб бугеб ахIвал-хIалалъул, 

гьаруна малъа-хъваял, хасго тIадчIей гьабуна ра-
кьал  ритIун хIалтIизариялъул  ва гьездаса пайда  
босиялъул суалазда.

Гьебго къоялъ  Шамил ГIумаров  дандчIвана 
Шаваялда бугеб Гьадири ва  ЦIияб Сасикь росдал  
жамагIатгун, хал гьабуна  Сасикь росдал цо-цо 
гIолохъабазул  ракьалда хурхун дагIбаялда ругел 
суалазул.

Райадминистрациялъул пресс-хъулухъ

Районалъул газеталъул тарихалда берцинаб ва халкъалда 
кIочонареб лъалкI тана  цереккун гьенир хIалтIулел рукIараз.
Гьединаздаса цояй ккола гIемерал соназ  районалъул газеталда 
хIалтIарай Хадижат Залимханова. Жакъасеб газеталъул коллекти-
валъги гьелда нижер Хадижатилан абула.

Хадижатица газеталъул мухбирасул хIалтIудасан байбихьун 
жавабияв секретарасул хъулухъалде щвезегIан нахъа тана журна-
листасул нух. 

1990 соналъ лъикIал къиматазда Агъвали школа лъугIарай Ха-
дижат, гьелъул авар ва гIурус мацIаздегун адабияталде бугеб ро-
кьиги бихьун, цIализе йитIана Дагъистаналъул пачалихъияб уни-
верситеталъул филологияб факультеталде. 

 ЦIали лъугIун хадуб Хадижатица жиндирго захIматалъул нух 
байбихьана Инхокъвари  росдал школалда гIурус мацIалъул ва ли-
тератураялъул учительницалъун. Чанго  соналъ гьенийги хIалтIун, 
2002 соналъ   районалъул газеталъул редакторлъун вукIарав гьелъул 
эмен МухIамад Залимхановас газеталде хIалтIизе ячана Хади-
жат. Гьелдаса нахъе, гурун гъуждулгун, къасиги къадги хIалтIана 
гьей районалъул газеталда. Эмен редактор вукIиналъ гьелда тIад 
букIунаан цIикIкIараб жавабчилъиги хIалтIи  гIужда тIубайги.  
Гьей камураб данделъигун тадбир къанагIатги букIунароан райо-
налда, жигараб гIахьаллъи гьабулаан  гьелъ районалъул жамгIияб 
хIалтIулъги.

Жиндирго ракIалдещвеязулъ Хадижатица бицунаан техникияй 
редактор Батулицаги наборщица  Хадижатицаги малъанин жинда 
газетаялъул хIалтIиян, инсулгун мунагьал чураяв МухIамадсайид 
ЖахIпаровасул квербакъи букIанин макъалаби хъвазегиян.  Гьезие 
жиндир кидагосеб баркала ва  лъугIулареб адаб-хIурматилан  би-
цунаан  гьелъ кидаго.

Ахирал соназ Хадижат хIалтIана газеталъул жавабияй секре-
тарьлъун. Гьеб заманалда гьелъ жеги цIикIкIун  жигар бахъана 
газеталъул къадру-къиматги борхизабизе тиражги цIикIкIинабизе.

Диеги рес щвана чанго соналъ Хадижатгун цо кабинеталъуй 
хIалтIизе. Гьей дие лъугьана хирияй гьалмагълъунги, ракI рагьарай 
яцлъунги, гIакъилай насихIатчIужулъунги. Районалда тIоритIулел 
тадбиразда ва данделъабазда цадахъ гIахьаллъулаан ва  гIемерисез 
ниж яцалин толаан, чангиязда ниж жакъаги  къосунаан.

Гьанже нижедаса рикIкIад йигониги, газеталъул юбилеялъул 
соналъ гьарула нижер Хадижатие чорхое щулияб сахлъи, хъиза-
налъулаб талихI, лъималаздаса йохи, гIага-божаразул хинлъигун 
рокьи, гьудулзабазул кидагосеб адаб-хIурмат ва кверчIвай. 

                                                          
                                                       Зульфия Сажидова

Конкурс

 Хъутабазде сапар   Районалъул газеталъ - 85 сон

Нижер Хадижат

Микьабилеб  апрелалда Агъ-
вали райадминистрациялъул 
данделъабазул залалда лъайкье-
ялъул управлениялъул советал-
да «ЛъагIалил бищун лъикIав 
цIалдохъан» конкурсалъул 
хIасилал рачана.   

Исана гьеб тIадегIанаб 
къиматалъе мустахIикълъана 
ТIадгьаквари школалъул цIал
дохъан ГIабдулхакъ ГIабдул
хIакъов, кIиабилеб бакI щвана 
Хуштада школалъул цIалдохъан 
Самира ГIабдулаевалъе, лъабаби-
леб бакIалде ккана Агъвали гим-
назиялъул цIалдохъан МухIамад 
ГIабдулаев. 

Бергьаразе ва призеразе кьу-
на грамотабигун гIарцулал сай-
гъатал. Иргадулаб нухалъги гье-
зие  спонсорлъи гьабуна  КъурамухIамад ГучучгIалиевас.

Гьединго директорзабазул фондалдаса батIи-батIиял олимпиадабазда бергьарал цIалдохъабазеги 
кьуна гIарцулал сайгъатал.

                                                                                                       ПатIимат АхIмаднабиева 

ЛъагIалил цIалдохъан

Районалъул бетIер Шаваялде щвана 

МухIамад ГIабдулхаби
ров лъаларев чи къанагIатги 
ватиларо Дагъистаналда. 
Гьев вуго цIар рагIарав тох-
тур, машгьурав жамгIияв 
хIаракатчи, гIадамазе жив-

ги, жиндие гIадамалги ро
кьулев инсан. Дида къа
нагIатги дандчIвачIо гьев 
гIадинав ритIухълъиги хи-
рияв, ВатIанги бокьулев, гIа
дамазул тIалаб-агъазги гьабу-
лев, жанги, гьунарги, ресги 
язихъазе, мискиназе, пакъи-
разе, загIипазе, къо ккаразе 
сайгъат гьабун кьолев чи. 

МухIамадил буго гIажаибаб 
гьунар жиндирго къасдалги, 
пикрабиги, анищалги кагъти
де росизе. Гьесул бегIераб 
къалмицаги гъваридаб лъа-
ялъги гIадамазе сайгъат гьа
руна гIемерал макъалабиги 
малъа-хъваялги. МухIамад 
ГIабдулхабировасул макъалаби 

рахъана магIарулазул «БагIараб  
байрахъ»  («ХIакъикъат») газе-
талда ва «Гьудуллъи» журна-
лалда. ГIемерал макъалаби руго 
гIypyc мацIалда хъваралги. Гье-
сул макъалабазулъ  рорхуларел 
суалалго гьечIин абизе бегьула. 

Нилъеда лъала ракьал-
да инсанасул гIицIго лъикIал 
ишалги  цIарги хутIулеблъи. 
Гьеб рахъалъ МухIамадица 
гъваридаб лъалкI  толеб буго 
гIадамазул ракIазулъ  жиндирго 
берцинаб гIамал-хасияталъги 
лъикIал ишаздалъунги. Гьес 
гIемер хъвана гIагараб хал-
къалда гьоркьоса рахъарал 
машгьурал гIадамазул, гьезул 
лъикIал ишазул хIакъалъулъ. 
ТIадегIанаб бажари-махщелгун  
гьес къалмикье росула нилъер  
миллаталъул тарихалда, хьвада- 
чIвадиялда, гIамал-хасияталда,  
яхI-намусалда хурхарал суалал. 

МухIамад  ГIабдулхабиров 
вуго жиндир къалмикьан унеб 
гьитIинаб-кIудияб  щибаб  ма-
къалаялъулъ, гара-чIвариялъулъ 
камилаб пасихIлъиги, гъвари-
даб ва гIакъилаб магIнаги би-
хьизабизе,  бажариги,  гьунар-
ги ТIадегIанав  Аллагьасдасан 
сайгъатлъун щварав чи. Гьес 
жиндирго макъалабазда рор-
хулел руго тIолго  Дагъистана
лъеги  Россиялъеги, хIатта 
дуниялалъеги цIакъ кIвар цIи
кIкIарал суалал. 	 

МухIамад ГIабдулхабиро

васул  гьунар буго пасихIаб, си-
патияб мацIалдалъун жиндир-
го пикру загьир гьабизе. Кив 
вукIаниги,  гьесул ракI мугI
рузда буго. Гьев  вуго гIагараб 
росуги, районги, Дагъистанги, 
Россияги бокьулев чи.

Дагьаб  цебегIан  гьес  къва
тIибе биччана  гIагараб  Гьак-
вари росдал тарихалъулги, 
гIадатазулги, гьениб  гIумpy гьа-
бурал гIадамазулги хIакъалъулъ  
хъвараб кIудияб тIехь. Ахи-
раб  ункъо соналда жаниб гье-
сул  хIаракатчилъиялдалъун  
Гьаквариб бана ункъо памят-
ник: бесдаллъун хутIарал ку-
лабазе, рагъул гIахьалчагIазе, 
политикиял репрессиязул 
къурбаналлъун  лъугьара-
зе ва мугIалимзабазе.  Исана 
МухIамадица тIаде босун  буго 
магIарухъ гIумру гьабулел  
гIадамазе памятник базе. 

Гьес  хъвана Данияловасул  
хIакъалъулъ тIехь, гьанже бас-
маялде бахъизе хIадурлъулеб 
буго  Расул ХIамзатовасул хIа
къалъулъ хъвараб тIехьги.

МухIамад ГIабдулхабиро
васул  махщел щвалде щун 
камиллъун букIиналъе ва гIу
русазул гIемерго бечедаб ва 
машгьураб адабияталъул ва-
килзабазул  асарал гьесда би
тIахъе рекIел тIиналда лъалкI 
хутIуледухъ лъалел рукIиналъе 
нугIлъи гьабула «ХIакъикъат»  
газеталда бахъун  букIараб  

Россиялъул бищунго гьунар 
бугел хъвадарухъабазул  цояв, 
СССРалъул ва Россиялъул  па-
чалихъиял премиязул, гьединго 
Александр Невскиясул «Росси-
ялъул ритIухъал васал» преми-
ялъул  лауреат, Социалистияб  
ЗахIматалъул  БахIарчи» Вален-
тин  Распутинилгун  МухIамад   
ГIабдулхабировасул гара - чIва
риялъ. 

МухIамад ГIабдулхабировас  
гIадамазе гьарурал пайдаял иша-
зул сияхI цIакъго халатаб буго.  
РакIалде щвезаризе бегьула цо  
чанго цIакъго кIвар бугел гьесул 
ишал. МухIамадица гIуцIана  
Москваялда  гIумpy гьабун ру-
гел  дагъистаниязул цолъи ва 
гIемерал  соназ гьелъие нух
малъиги гьабуна. Гьесул тад-
биралдалъун  гIуцIана «Бес
далал гьечIеб Дагъистан»  
абураб жамгIияб гIуцIи. Гьес 
тIоритIарал тIолалго тадбира-
зул бицун хIал кIвеларо.

Жиндирго хIаракатаб гIумру 
ритIухъго ва ракIбацIцIадго  
тIамидал, ГIабдулхабировасул  
руго гIемерал гьудулзаби, гье-
сулгун лъикIаб лъай-хъвай бу-
гел гьалмагъзаби. Гьев вуго 
жиндехунгоги ва цогидазде-
хунги тIалабчилъи цIикIкIарав, 
амма гьелдаго цадахъ гIадатияв,  
гIодове виччарав, гIакъилав 
ва гIамал-хасият берцинав ин-
сан. Кив вугониги, гьесул ракI 
буго гIагараб  ВатIангун.  Гьес  

хIухьелгицин цIалеб бугин кко-
ла рекIелъ Дагъистангун. 

ГIабдулхабиров вуго 
гIалимчи ва жамгIияв хIаракатчи 
гуревги, бергьараб махщел-
гьунар  БетIергьанасдасан на-
сиблъарав  хъвадарухъанги. 
Гьеб нилъее якъинлъула гьес 
хъварал макъалабиги тIахьалги 
цIалараб мехалъ. 

Гьев лъугьун вуго жиндир 
цIар гIагараб росдалги, райо-
налъулги, миллаталъулги, рес
публикаялъулги ва тIолабго  
улкаялъулги тарихалда жаниб  
меседилал хIарпаздалъун хъва-
зе мустахIикъавлъун. Гьесул 
ишалги тIахьалги Дагъиста-
налъул  гIолохъанаб гIелалъе 
мисаллъун  лъугьун руго. Дида 
ракIалде ккола гьев бергьараб 
гьунаралъул тохтурас  сахлъи-
заруразул аза - азар баркалаби 
рехсани, тIубараб  тIехь лъугьи-
наанилан. 

Гьев вуго нилъер халкъа
лъул чIухIи! ТIолабго халкъа
лъул  цIаралдаса дица гьаниб 
гьесие  хадубккунги щулияб 
сахлъиги  рекIее парахалъиги 
гьарула. 

MухIамадов МухIамад 
Ибрагьимович, филологиял 
гIелмабазул доктор, профессор

    «ХIакъикъат» 
газеталдаса босараб 

  Ракьалда лъалкIал 

Сахлъи-ккола инсанасул бищун кIудияб бечелъи.  
Унтун больницаялде ккараб мехалда гьеб цIакъ якъин-
го бичIчIула ва тохтурзабазе абадияб реццги цIаргиян 
ракIалдеги ккола. Чорхол сахлъи гьечIони, чиясул 
гIумру сверула гIазабалде. Гье-
динаб гIумруялдаса нилъ хвасар 
гьариялъе сабаблъун ритIарал 
чагIи ккола тохтурзабиги.

Гьал къояз тIолго дуня-
лалдаго кIодо гьабуна сахлъи-
ялъул къо. Райбольницаялъул  
хIалтIухъабазда 7 апрель-сах-
лъиялъул къоги баркун, дие бо-
кьун буго гьезул хIакъалъулъ 
гьитIинабго макъала хъвазе.

Нилъер райбольницаялъул 
терапиялъул отделениялъе, жин-
дирго иш лъикI лъан, 1988 сонал-
даса нахъе нухмалъи гьабулеб 
буго Ризван ГьазимухIамадовас. 
Гьенир  регизе ккаразда бихьу-
леб батила гьениб унтараздехун 
бугеб лъикIаб бербалагьиги, гьа-
булеб дару-сабабги, хъулухъги. 
Дунги кутакалда рази  вуго гье-
ниб бугеб  гIадлуялдаса. 

Исана гьаб хирияб рамазан 
моцIалъ сахлъи рукIалиде кке-
забиялъе гIоло лъадигун цадахъ  
больницаялда вегизе ккана дун. 
ТIоцебе дунги хъизанги сах 
гьариялъул курс хъвана невро-
патолог Мадина ГьитIиновалъ. 
Дагьаб заманалъ гьей хIалтIуда гьечIолъиялда бан,  ни-
жеда хадуб хал ккуна терапевт Мадина МухIамадовалъ 
ва живго Ризван ГъазимухIамадовас. 

Аслияб къагIидаялда кинабго диеги цогидазеги 
дараби гьариялъул тадбир жиндирго бербалагьиял-
да гъоркь чIезабун буго  отделениялъул кIудияй мед-
сестра Заира Малачдибировалъ ва гьелда сверухъ 

гъункун унтарал сах гьариялъул тадбир нухда бачу-
нел медсестраби ПатIимазагьра ЖабрагIиловалъ, Уз-
липат ХIайбулаевалъ, ПатIимат Расуловалъ, Мадина 
Мусаевалъ,  Шамай Загьидовалъ. ХIатта чакрил унти 

бугеб-гьечIеб баян гьабун анализал гьарулел руго ла-
бораториялъул хIалтIухъаби Чакар Керимовалъ, Саи-
да АхIмадовалъ, Зульфия АхIмадовалъ. Ай, унтарасул 
кинабгIаги жидеда бараб тIалаб гьез тIубалеб буго тIад 
калам гьечIого, адабалда. Унтараздехун гьеб отделени-
ялъул хIалтIухъабазул бербалагьиги цIакъго беццараб 
буго. 

Лъабабизе абуни, унтараздехун лъикIаб  бербала-
гьи ва хIеренаб калам буго санитаркаби Абубакарова 
ГIайшатилги, ХIажимухIамадова ПатIиматилги, Нуро-
ва ПатIимазагьралги.

Гьаний рехсезе мустахIикъай 
йиго гьаб хирияб моцIалъги квен 
жидее бихьизабурал унтарал кван-
де ахIулей буфетчица ГIусманова 
ПатIиматги.

Абизе бегьила, гьеб отделени-
ялда гуребги, гьединабго гIадлу-
низам букIунин унтаразулгун 
гьабулеб тадбиралъулъ  цогидал от-
делениябаздаги. Дун чанги вегизе 
ккана шагьаралъул больницабазда-
ги. Гьаниб, дидаго бихьухъе, квен-
ги гьарзаяб буго, врачазулгун  мед-
сестрабазул унтараздехун хинаб ва 
недегьаб буго, кинавгIаги чи, росу, 
ракь батIа гьабиги гьечIо бугеб бер-
балагьиги.

Дие бокьун буго нижер гьабу-
раб тIалаб-агъазалъухъ дирги хъиза-
налъулги, гьединго дунгун  цадахъ  
регун  ругел унтаразулги  рахъалъан    
ракI-ракIалъулаб баркала загьир 
гьабизе  терапиялъул отделениялъул 
ва тIолго райбольницаялъул  хIал
тIухъабазе, гьединго  баркизе гьез-
да  ТIолгодунялалъул сахлъиялъул 
къо, гьаризе гьезие щулияб сахлъи,  
ракълилаб гIумру, рохел ва талихI.

Тохтурзаби ва медсестраби  руго жидеца кьураб 
Гиппократил гьаялъе ритIухъал, Аллагьас нилъее саба-
балъе рижарал  гIадамал. НижгIан Аллагьги разилъаги 
гьезда. 

                       
                      МухIамадзакир Абулмуслимов

Гиппократил гьаялъе ритIухъал
        7 апрель-ТIолгодунялалъул сахлъиялъул къо

ГIаданлъиялъул нух



Щуабилеб апрелалда 
Агъвали тIобитIана райо-
налъул байбихьул классазул  
цIалдохъабазда гьоркьоб «Пер-
воцвет»  абураб конкурс. 

Гьезул щивас цIунана жи-
децаго хIадур гьабураб цIех-
рехалъулаб хIалтIи. Конкурс 
тIобитIана гуманитарияб, тIа

бигIиябгун гIелмияб, математи-
каялъулаб, прикладное творче-
ство номинациябазда.

Гуманитарияб рахъалъ 4 
классалъул цIалдохъабазда 

гьоркьоб тIоцебесеб бакIалъе 
мустахIикълъана Сасикь 
школалъул ГIайшат ХIусе
нова, кIиабилеб бакI щвана 

Гьигьалъа  ПатIимат Нурас
мухIамадовалъе, лъабабилеб 
бакIалде ккана Хуштада
са АсхIаб МухIамадов ва 
Гъоркьгьаквариса Раяна ГIаб
дулхаликъова.

ТIабигIиябгун гIелмияб 
номинациялда тIоцебесеб 
бакI щвана ТIиссиахикьа  Фа-
тима ГIабдуразакъовалъе 
(3кл.), кIиабилеб бакI кьуна 
ТIадгьаквариса  МухIамад Су-
леймановасе (4кл.) , лъабабилеб 
бакIалде ккана Гъоркьгьаквари-
са МухIамадова Фатима (3кл.).  

РукIа-рахъиналъул творче-
ствоялъул рахъалъ тIоцебесеб 
бакI щвана ТIиссиахикьа  Багъ-
зада НигIматулаевалъе (3кл.), 
кIиабилеб ва лъабабилеб ба
кIалде ккана - Метрадаса Ха-
дижат ГъазимухIамадовагун (3 
кл.)  ЯхIия Сулейманов (4 кл.).

Математикаялъул но-
минациялда цониги хIалтIи 
букIинчIо. 

Бергьаразе ва призеразе 
кьуна грамотаби.  

          Саида Исрапилова    

23-24 марталда  районалъул  лъайкьеялъул  
управлениялъ   Агъвали тIобитIана «ЛъагIалил 
тарбиячи- 2022»  республикаялъулаб  конкур-
салъул муниципалияб этап.   

Гьенир гIахьаллъана районалъул  лъималазул 

ахазул  анцIила цо  тарбиячияс. 
Гьез бихьизабуна жидерго педагогикияб  

лъай, бажари, гьитIичазулгун хIалтIизе бугеб 
махщел, тIоритIана лъималгун батIи-батIиял тад-
бирал. 

КIиго  батIияб номинациялда тIобитIараб 
конкурсалъул хIасилалда тIоцебесеб  бакIалъе 
мустахIикълъана КIочIали ахалъул музыкалияв 
хIалтIухъан  Рамазан  ГIабдусаламов, кIиабилеб 
бакI ккуна Агъвали  кIиабилеб ясли-ахалъул 

тарбиячIужу Аминат МухIамадовалъ, лъабаби-
леб бакIалде ккана Хуштадаса Аида Дибирова ва  
Гьигьалъа  Усейма Сайпулаева. 

Бергьаразе ва призеразе кьуна грамотаби.            

          Лъайкьеялъул управлениялда Динияб бокIон

ТарбиячагIазул   къец
Унтарасухъе зиярат гьабизе суннату муъаккадаб буго (ай кӀвар 

бугеб сунат буго ), гьелда тӀоритӀел гьабулел машгьурал   сахӀихӀал 
хӀадисалги руго. Гьездасан рехсезин Бараъ  бин ГӀазибидасан 
бачӀараб хӀадис. Гьелда абулеб буго    Аллагьасул Расулуллагьас 
нижеда    амру гьабунин     жаназалда нахъе рилълъаян ва унтара-
сухъе зиярат гьабеян абун. (Аль-Бухарий 1239)

Гьединго ГӀали асхӀабасдасан бачӀараб хӀадисалда абулеб 
буго  аварагас абунин унтарасухъе ваккизеян абун къаси цо чи 
ани, гьевгун цадахъ лъабкъоялда анцӀазарго малаикги вахъунин, 
гьез рогьинегӀан гьесул мунагьал чураянги гьарулин абун. Радали-
са ани, гьевгун цадахъ лъабкъоялда анцӀазарго  малаик вахъулин, 
гьезги  къасилъизегӀан гьесул мунагьал чурагиян гьарулин абун. 
(Ат-Тирмизий 969).

Зиярат гьабизе ккани, кутакалда унтун вукӀине кколаро, да-
гьаб-макъаб жоялдалъун унтарасухъеги зиярат гьабизе сунатаб 
буго. Суннатаб буго зиярат гьабизе  унтарав чи  гьудул-гьалмагъ 
вугониги, гӀагарав, мадугьал вугониги, хӀатта тушман вугониги, 
дуда лъалев ва лъаларев вугониги, хӀатта зимияв капурчиясухъеги 
зиярат гьабизе суннатаб буго мадугьал яги гӀагарав ватани, ялъуни 
гьес ислам босиялда хьул бугони, гьедин гьечӀони, бегьула кара-
гьатлъи гьечӀого. Щайгурелъул хӀадисалда буго аварагасе   хъулухъ 
гьабулев вукӀарав ягьудиязул цо вас унтидал, авараг   гьесухъ зи-
яраталъе анилан, ва гьесул бетӀералда аскӀов гӀодовги чӀанилан, 
цинги  аварагас  гьесда абунила дуца ислам босейилан. Цинги гьев 
вас  аскӀов вукӀарав жиндирго инсуда валагьанила, инсуцаги гьес-
да абунила Абул Къасумие  мутӀигӀлъейила абун, цинги дов васас 
исламги босанила, ва авараг  гьенисан къватӀиве  вахъанила  Ал-
лагьасе рецц  бугин жужахӀалъул цӀаялдасан гьев хвасар гьавунин 
абулаго.

Карагьатаб буго какарал бидгӀаби гьарулев бидгӀияв чиясухъе 
зиярат гьабизе, гьединго чӀахӀиял мунагьал гьарулев чиясухъеги 
(масала, зина гьабулев, мехтел гьекъолев чиясухъе), щайгурелъул 
амру гьабураб букӀиналъ гьездасан гьижра гьабейилан абун, амма 
гьев гӀагарав яги мадугьал вугони, яги гьес тавбу гьабиялда хьул 
бугони, карагьатлъуларо. 

Суннатаб буго унтарасухъе зияраталъе ине къо гьоркьоб бич-
чан, амма гӀагарав, гьудул-гьалмагъ гӀадав чи вугони, унтарасул 
жинда ракӀ гъолев, жив вихьидал ракӀ бохулев, яги къойида жа-
нив жив вихьичӀони унтарасе захӀмалъулев,  яги баркат бугев чи 
вугони, бегьула щибаб къойил гьезие зиярат гьабизе, гьес нахъе 
чӀвазегӀан яги гьесие бокьунгутӀи загьирлъизегӀан. Мавардияс    ва 
цогидазги абуна зияраталъе индал халатаб заманалъ гьесда аскӀор 
гӀодор чӀун чӀезе карагьатаб бугила, щайгурелъул гьесие жиндирго 
цо-цо ишал  тӀуразе квалквал кколеб букӀиналъ. 

Суннатаб буго унтарав чӀаго хутӀиялда хьул бугони, гье-
сие сахлъи кьейин дугӀа гьабизе. Хирияб буго аварагасдасан 
бачӀараб  гьаб дугӀа анкьго нухалъ гьабизе: « Дица гьарула кӀудияв 
Аллагьасдалъун, кӀудияб  гӀарщалъул   БетӀергьанасдалъун, Гьес 
мун жиндирго даруялдалъун сахлъизе гьавеян» абун. Гьелъие 
бачӀараб  аварагасул хӀадисги буго. Аварагас  абунила щив чи вуго-
ниги, жинца   анкьго нухалъ  гьал рагӀаби рехсон унтарасда аскӀов 
жинда хвел бачӀинчӀев, ТӀадег1анав Аллагьас гьев сах гьавилила 
гьесул унтиялдасан абун. Гьединго суннатаб буго унтарасда тӀад 
рукъя хӀалтӀизабизе. АсхӀабзабаз суратул фатихӀалдалъун (ай 
АлхӀамалдалъун ) сах   гьавуна борхьица хӀанчӀарав чи. Гьединго 
Анасица абуна Сабитида жинца дуе Аварагас хӀалтӀизе гьабулеб 
букӀараб рукъя цӀалилищан. Сабитицаги абуна цӀалейилан, цинги 
Анасица абунила гьал рагӀаби:                                  

«Аллагьумма раббаннааси музгьибаль баъси ишфи анта       
шшаафи ля шаафия илляя анта шифаан ля югъаадиру сакъ-
амаа».

 Гьединго ГӀусман бин Абу Аль-ГӀас Аварагасде зигардидал 
жиндир чорхолъ бугеб унтиялдалъун Аварагас гьесда абунила дур-
го унтараб бакӀалда тӀад кверги лъун дуца лъабцӀул абе: Бисмил-
лагь,    гьединго дуца анкьго нухалъ абе:          

«АгӀуузу би лляягьи ва къудратигьи мин шарри маа аджи-
ду ва   ухӀаазир»

  Гьединго суннатаб буго унтарасухъ зияраталъе араб мехалъ 
гьесда  къварилъи гьечӀин, ин- ша -Аллагь мун вацӀцӀалъилин аби-
зе, ай сахлъизе вугин абизе.

Ибну СалахӀица накълу гьабуна, Абу ГӀабдулагь Аль-
Фаравиясул тӀехьалдасан босун, суннатаб бугилан унтарасухъе 
хасало къаси, риидал радал заманалъ зиярат гьабизе, щайгурелъул 
хасало сордо кӀудияб букӀиналъ гьевгун хабаралда вукӀадго унта-
расе жиндирго унтаби кӀочон тезе рес букӀиналъ ва  гьелдалъун 
гьесиеги бигьалъи букӀиналъ. 

Унтарав чиясухъе зиярат гьабулеб мехалъ чара гьечӀого цадахъ 
жо босизе кколин абураб игӀтикъад мекъаб, жиндие шаригӀаталда 
аслу гьечӀеб жо буго (ай  бидгӀа буго).                                                              

                                                             Мухтар МухIамадов

Унтарасухъе зиярат гьаби

«Первоцвет» конкурс тIобитIана

Администрация сельского поселения «сельсовет Тиндинский» 
Цумадинского района РД информирует о намерении сдать в аренду 
земельные участки под кадастровыми номерами:  05:38:000072:137 
общей площадью  39 222 кв.м., 05:38:000072:8  51 425 592 кв.м., 
05:38:000000:510  3 133 810 кв.м.,   категория земли - сельскохозяй-
ственного назначения, расположенные на территории администра-
ции сельского поселения «сельсовет Тиндинский»    

Агъвали гимназиялъул 
хIалтIухъабаз зигара балеб 
буго  Асма Лабазановалда 
гьелъул хирияв вац 

            МухIамад 
гIумруялдаса ватIалъиялда 
бан. 

Аллагьас гьесул мунагьал 
чураги, нахъе ругезе гIумру 
кьеги.

Районалъул больницаялъул 
хIалтIухъабаз зигара балеб 
буго  Зульфия ТIажибовалда 
гьелъул эбелалъул вац 

           МухIамад 
гIумруялдаса ватIалъиялда 
бан. 

Аллагьас гьесие Алжан на-
сиблъаги.

Районалъул халкъалъе со-
циалияб хъулухъ гьабулеб 
централъул хIалтIухъабаз зига-
ра балеб буго  Заира Шамсуди-
новалда гьелъул эбелалъул  вац 

              МухIамад 
Аллагьасул къадаралде щвеял-
да бан. 

Аллагьас иманалда 
тIовитIун ватаги.

 Пенсионный фонд

 Прокурор разъясняет

ГIубайдула СагIадулаевич
2-52-44

Жавабияй секретарь
Сажидова

Зульфия АхIмадовна
2-52-92

  Спорт

 10 января 2022 г. вступили в силу изменения, вне-
сенные в Кодекс об административных правонаруше-
ниях РФ и Уголовный кодекс РФ (Федеральные законы 
от 30.12.2021 № 479-ФЗ и № 499-ФЗ). Теперь должни-
ки по алиментным платежам будут нести ответствен-
ность даже за частичную неуплату

Так, в ст. 5.35.1 КоАП РФ введена административ-
ная ответственность за частичную неуплату алиментов 
на несовершеннолетних детей и нетрудоспособных 
родителей.

Лицо, обязанное уплачивать алименты, подлежит 
привлечению к административной ответственности и в 
том случае, если установлен факт умышленной непол-
ной уплаты им средств на содержание детей или не-
трудоспособных родителей, то есть уплаты алиментов 
в размере меньшем, чем это предусмотрено судебным 
актом или соглашением об уплате алиментов, посколь-
ку данное обстоятельство является их нарушением и 
частичная уплата алиментов не освобождает от от-
ветственности. При этом под нарушением судебного 
акта или соглашения об уплате алиментов следует по-
нимать неуплату алиментов в размере, в срок и спо-
собом, которые установлены данным решением или 
соглашением

Кодекс об административных правонарушениях 
предусматривает обязательные работы до 150 часов, 
арест до 15 суток или штраф в размере 20 тыс. рублей 
за несоблюдение обязательств по уплате алиментов в 
течение двух и более месяцев со дня возбуждения ис-
полнительного производства.

За неоднократное нарушение обязательств по 
уплате алиментов для тех, кто ранее уже привлекался 
к административной ответственности, наступит ответ-
ственность уголовная- исправительные или принуди-
тельные работы на срок до одного года, либо арест на 
срок до трех месяцев, либо лишение свободы на срок 
до одного года (ст. 157 УК РФ).

Основанием является злостное уклонение от упла-
ты средств, предназначенных для содержания несовер-
шеннолетнего ребенка. Злостное уклонение от уплаты 
алиментов является систематическим и упорным на-
меренным неисполнением своих обязанностей по со-
держанию ребенка в алиментных правоотношениях.

При этом нарушитель освобождается от ответ-
ственности при погашении задолженности в полном 
объеме в порядке. 

            Г. Арадахов,  и.о. прокурора района

Что теперь может грозить за 
частичную неуплату алиментов

Дагьаб цебе эркенаб гуга-
риялъул рахъалъ Будапешталда 
тIобитIана  Европаялъул чем-
пионат.

Исана  Румыниялъул коман-
даялда гъорлъ 70 кг. цIайиялда 
тIоцеве     цеве вахъарав  Ин-
хокъвариса Рамазан Рамазанов 
мустахIикълъана мазгарул ме-
далалъе.

Баркула  Рамазанида  бер
гьенлъи, гьарула щулияб сахлъи 
ва  гьабулеб  ишалъулъ икъбал.

 Мазгарул  медаль  

Прием заявлений на новую выплату семьям с низ-
ким доходом на детей от 8 до 17 лет стартует 1 мая 
2022 года - напоминают в Пенсионном фонде Даге-
стана. При этом назначать пособие будут с 1 апреля. 
То есть, подав заявление после 1 мая, семья получит 
сумму сразу за два месяца - за апрель и за май, при 
условии, что в апреле ребенку уже исполнилось 8 лет.

Важным условием для получения пособия являет-
ся размер дохода семьи. Выплата будет назначаться се-
мьям, чей среднедушевой доход меньше прожиточного 
минимума на человека в регионе проживания. От до-
хода зависит и размер новой выплаты, который может 
составлять 50, 75 или 100% прожиточного минимума 
на ребенка в регионе. Базовый размер выплаты - 50%, 
в среднем по стране это 6 150 рублей. Если с учетом 
этой выплаты достаток семьи все равно будет меньше 
прожиточного минимума на человека, пособие назна-
чат в размере 75% регионального прожиточного мини-
мума на ребенка. Если с учетом этой выплаты размер 

среднедушевого дохода семьи остается меньше про-
житочного минимума, то назначат максимальное посо-
бие в 100% регионального прожиточного минимума на 
ребенка.

В ведомстве напоминают, что сейчас выплату на 
детей от 8 до 17 лет могут оформить только одинокие 
родители, и размер этого пособия составляет 50% от 
регионального прожиточного минимума на ребенка.

      Индексация социальных пенсий

С 1 апреля социальные пенсии вырастут на 8, 6%.
Повышение касается пенсий по инвалидности,  по 

случаю потери кормильца, по старости и для детей, 
родители которых неизвестны. Перерасчет произойдет 
автоматически.

Гулишат Сажидова, руководитель клиентской 
службы пенсионного фонда по району

Новые пособия семьям с детьми от 8 до 17 лет

Араб хамиз къоялъ  Агъвали тIобитIана районалъул централда  
рацIцIа - ракъалъи чIезабиялъул  субботник. Гьенир  гIахьаллъана 
районалъул тIолго учреждениябазулгун организациябазул 
хIалтIухъаби.

Аслияб куцалда хIалтIи  гьабуна  райцентралъул къватIазда, 
лъарал ва гIурул рагIаллъабазда,  футбол хIалеб  майданалда ва уч-
реждениябазулгун  организациябазул минабазда сверухъ бакIазда.  
БухIана ва къватIибе баччана  гьенисан рищни-къул, гIадлуялде ба-
чана сверухълъи, гьабуна рацIцIалъи, рухъун ва лъалъан къачIана 
гъутIби, хьана тIугьдул.

Ихдалил чIаголъиялъги,  тIегьалел гъутIбузги,  къватIахъ ва 
минабазда сверухъ бугеб рацIцIалъиялъги лъикIаб берцинлъи кьо-
леб буго  райцентралъе. ЛъикI букIинаан  нилъедаго сверухъ  кида-
го  рацIцIалъи чIезабуни.

Районалъул нухмалъулес ракI-ракIалъулаб баркала загьир гьа-
буна субботникалъул гIахьалчагIазе.                                               

                                          
                                                   ПатIимат  АхIмаднабиева

Субботник  тIобитIана

РакIчIараб бергьенлъи

ИчIабилеб  апрелалда Же
лезноводск шагьаралда мугI

Решением Собрания депутатов сельского поселе-
ния «село   Гакко» от 04.04.2022 г. № 11 на 16 мая 2022 
года объявлен конкурс по отбору кандидатур на долж-
ность главы сельского поселения «село   Гакко».

Приём документов для участия в конкурсе будет 
осуществляться до 5 мая 2022 г. со дня опубликования 
настоящего объявления в  газете «Голос Цумады» ад-
министрации сельского поселения «село Гакко», в ра-
бочие дни с 9-00 до 12-00 и с 13-00 до 17-00 часов.

Для участия в конкурсе кандидат представляет 
лично следующие документы:

1. Личное заявление на участие в конкурсе;
2. Собственноручно заполненную и подписанную 

анкету с приложением фотографий 4 х 5 - 3 шт;
3. Паспорт или заменяющий его документ;
4. Документы, подтверждающие профессиональ-

ное образование, стаж работы и квалификацию (при 
наличии):

- документ о профессиональном образовании;
- трудовая книжка или иной документ, подтверж-

дающий трудовую (служебную) деятельность гражда-
нина;

5. Сведения о доходах полученных кандидатом, 
его супругой (супругом), несовершеннолетними деть-
ми, принадлежащем им имуществе, вкладах в банках, 
ценных бумагах.

6. Согласие на обработку персональных данных
Также подаются копии всех документов, указан-

ных в подпунктах 3 и 4.
В качестве конкурсного задания кандидат пред-

ставляет разработанную им Программу действий, на-
правленную на улучшение социально-экономического 
развития села.

Программа обязательно должна содержать: оцен-
ку текущего социально-экономического состояния 
сельского поселения; описание основных социально-
экономических проблем сельского поселения; ком-
плекс предлагаемых кандидатом мер, направленных 
на улучшение социально-экономического положения и 
решение основных проблем сельского поселения.

Программа подписывается кандидатом и пред-
ставляется в комиссию в день проведения конкурса.

Иные условия и порядок проведения конкурса, 
формы необходимых для участия в конкурсе доку-
ментов утверждены решением Собрания депутатов 
сельского поселения «село  Гакко» от 08.07.2015 г. №8 
«Об утверждении Положения о порядке проведения 
конкурса по отбору кандидатур на должность главы 
сельского поселения».

Дополнительную информацию можно получить 
в отделе правовой работы и информационных техно-
логий администрации муниципального района «Цума-
динский район».

Председатель Собрания депутатов 
сельского поселения «село  Гакко»      М. Саадуев                                                  

Отбор кандидатур на должность главы 
сельского поселения 

Конкурс

рузулаб рекериялъул рахъалъ 
Россиялъул первенствоялда  
Гъоркьхъварщиниса Рамазан 
ГIабдулаевас ккуна тIоцебесеб 
бакI.

20 ва 23 сонил гIумруялде 
рахинчIел  гIолилазда гьоркьов 
гъоркьан тIаде 7350м. манзи-
лалъ векерун гьесде  вахарав чи 
гьенив вукIинчIо. 

Баркула Рамазанида иргаду-
лаб бергьенлъи, гьарула хадуб-
ккунги икъбал.


